
1 Luf 

1.1 Triep 

Per ils 30 da settember 2026 datti tenor la statistica uffizialmain 16,5 trieps da lufs en il 

Grischun. 14 trieps vivan mo entaifer il chantun. 5 ulteriurs trieps fan diever da territoris che 

van suror ils cunfins chantunals. Els vegnan perquai statisticamain dumbrads mintgamai sco 

mez triep. Tut en tut èn pia 19 trieps da lufs cumplettamain u per part preschents en il Grischun. 

 
 

1.2 Perditas 

Ina survista da las perditas e sajettadas d'animals malsauns e blessads tenor l'art. 8 LChP 

dat il «Monitoring dal management dal luf» (www.luf.gr.ch > Fegls d'infurmaziun, 

publicaziuns, projects > Publicaziuns). 

 

1.3 Sajettadas da regulaziun 

Ina survista da las sajettadas dat il «Monitoring dal management dal luf» (www.luf.gr.ch > 

Fegls d'infurmaziun, publicaziuns, projects > Publicaziuns). 

 

1.4 Donns d'animals da niz tras lufs 

Ina survista da las stgarpadas d'animals da niz po vegnir consultada en il «Monitoring dal 

management dal luf». (www.luf.gr.ch > Fegls d'infurmaziun, publicaziuns, projects > 

Publicaziuns). 

1.5 Lufs munids cun emetturs 

Il mastgel dominant dal triep da lufs Frisal en Surselva sco er in mastgel da la Mesolcina 

portan in emettur da GPS. Omadus emetturs n'emettan naginas datas pli.  

 

1.6 Eveniments spezials 

Il 3. quartal hai dà sin ils territoris communals da Surses e da Breil mintgamai in'observaziun 

d'in luf che ha demussà in cumportament da fugia retardà. Sin ils territoris da las 

vischnancas da Lantsch, da Vaz e d'Alvra hai dà en vischinanza dals abitadis pliras 

observaziuns d'in luf che ha demussà in cumportament da fugia retardà. Pervia dal 

cumportament nungiavischà envers l'uman, èsi vegnì disponì il settember ina permissiun da 

sajettar quest luf. 

Link a Reglas da cumportament cun il luf. 

2 Urs 

Il 3. quartal èn vegnidas inoltradas 34 cumprovas d'urs. Las cumprovas derivan 

principalmain dals territoris communals da Zernez, da Scuol e da Valsot. Tenor la 

supposiziun actuala èn dus differents urs sa trategnids temporarmain en il Grischun. 

Geneticamain han ins però pudì cumprovar mo l'individi M104.  

3 Luf-tscherver 

Durant il 3. quartal hai dà 344 cumprovas da lufs-tscherver confermadas en il chantun 

Grischun. 37 da quellas èn cumprovas cun animals giuvens. En quest cas èsi dentant 

pussaivel ch'igl ha dà observaziuns dublas dals medems animals giuvens.  

 

https://www.gr.ch/RM/instituziuns/administraziun/diem/ajf/grossraubtiere/publ/Seiten/Merkbl%C3%A4tter.aspx

4 Schacal mellen 

Durant il 3. quartal 2026 hai dà duas observaziuns d'in schacal mellen sin il territori 

communal da Trun. Sin il territori da la vischnanca da Lumnezia è vegnida registrada ina 

cumprova d'ina trapla fotografica e sin il territori communal da Maiavilla hai dà in'observaziun 

betg cumprovabla d'in schacal mellen.  

5 Ulteriuras infurmaziuns 

Sin sia pagina d'internet porscha l'Uffizi da chatscha e pestga sut www.luf.gr.ch infurmaziuns 

davart ils animals da rapina gronds en il Grischun.  

Ultra da quai cumpara sin la pagina d'internet mintga mais il «Monitoring dal management 

dal luf» cun las pli novas cifras davart il luf en il chantun. 

Il sistem d'infurmaziun dad SMS è vinavant en funcziun. Las communicaziuns stattan a 

disposiziun a puras e purs, a la pastriglia, ad apiculturas ed apiculturs sco er a las autoritads 

communalas. Per l'annunzia èsi d'inoltrar il formular sut www.luf.gr.ch > Observaziuns > 

Servetsch d'infurmaziun dad SMS.  

Infurmaziuns davart la situaziun dals animals da rapina gronds sin plaun naziunal chattais 

Vus sut KORA.ch.  

Resultats genetics e cumprovas da lufs pli veglias pon vegnir consultads da la publicitad cun 

in retard da 90 dis sin la banca da datas online da KORA sut KORA Monitoring Center.  

 

http://www.luf.gr.ch/
http://www.luf.gr.ch/
https://www.kora.ch/de
https://monitoring.kora.ch/

